
Ա. Ա. ՂԱԶԻՆՏԱՆ 

ԱՈ-ԱՔԵԼ հ Ա Ղ Ի Շ Ե Ց Ի 

(Կյանքը) 

Ինչպես միջնադարյան մեր շատ տաղերգուների, այնպես էլ՜ Առաքել Բաղիշեցու մասին, 

կենսագրական տվյալները սակավ են և կցկտուր։ Հայտնի է, որ նա ծնվել է Վասպուրականում 

Բաղեշ քաղաքից հյուսիս-արևելք ընկած Պոո գյուղում և ծննդավայրի՝ Պոռ գյուղի անունից էլ 

երբեմն կոչվել է նաև ՊԱռե՛ցի}» 

Առաքելը, սակայն, իր ստեղծագործությունների մեշ, որքան Հայտնի է, չի գործածել այդ 

մականունը և իրեն բացառապես կոչում է Բաղիշեցի՝ ծննդավայրին սահմանամերձ Բաղեշ-

(ավելի ուշ՝ Բիթլիս) քաղաքի անունից, օրինակ 

«Ես Առաքել նուաստ ոգի, մեղօք լցեալ Բաղիշեցի...Л)2» 

Նրա տաղերից մի քանիսը, որոնք բանակապ (ակրոստիքոս) ունեն, նույնպես հոդում են 

Բաղիշեցի անվանաձևը։ Դրանցից է, օրինակ, ծԱհա եհաս ինձ օր մահու մարմնոյս նիւթականл 

սկղբնատողով տաղը, որի բանակապը հոգու մ Հ вԱյս յԱոաքել վարդապետէ Բաղիշեցոյ»3» 

Ծննդավայրից բացի, հայտնի են նաև Բաղիշեցու ծնողների անունները, հորը՝ Ներսես, մորր՝ 

Խութ լու֊ մ ելիք: Կ. Պոլս ի առմանը նվիրված ողբի հիշատակարանում Բաղիշեցին խնդըում Լ-

հիշել ոչ միայն իրեն 

Այլև ծնողաց իմոց բարի Խութլու֊մ ելիք և Ներսէսի, 

Որ ղառածեալս մեղաց գերի, <՛էնան զաւակ ողորմելիքէ 

Այս մասին կան այլ վկայություններ Էլ, որոնցից կարևորը հենց իր՝ Բաղիշեցու ավան֊ 

դածն Է. VԱղաչեմ գընթերցողսըդ յիշման արժան առնել զւՏեղաւք ղառածեալս Առաքելг Եւ զվար֊ 

<էապետն իմ քաշ նահատակն զրաբունապետն Գրիգոր: Եւ զըստ մարմնոյ ծնաւղքն իմ զներսէս ՛լ 

զԽութլու֊մելիք և զդեռաբոյս ծաղիկն Յովանէս և զհամաւրէն միաբանք սուրբ անապատիս^ ,— 

դրել է նա 1431 թ. իր ներբողյաններից մեկի հիշատակարանում։ 

1 Ղ՛ Ալի շ ան, Հայապատում, մասն Ա, Վենետիկ, 1901, էշ 126։ 

2 Նկարագրութիւն հոգևոր վարուց Յովասափու..., Վաղարշապատ, 1897, էշ 131։ 
3 Հայկական ՍՍՀ Մինիստրների ււովետին առընթեր Մեսրոպ Մաշտոցի անվան հին ձեռա֊ 

գրերի ինստիտուտ (այսուհետև՝ Մատենադարան), ձեռ. 8294, էշ 125ա։ Նշենք, որ Բաղիշեցուն 

երբեմն շփոթել են համանուն մի ուրիշ բանաստեղծի՝ Առաքել Նյունեցու հետ, բայց շփոթու-

թյունը հիմնականում վերաբերում է ժամանակակից այգ երկու հեղինակների գործերին, մեկի 

ստեղծագործությունը մյուսին վերագրելուն, քան կենսագրական առանց այն էլ սակավաթիվ 

փաստերին։ Մատենագիտության մեշ Բաղիշեցին ենթադրաբար նույնացվել է նաև Առաքել երեց 

անհայտ մի տաղերգուի հե տ։ Վերշինիս մասին այդ վարկածի հեղինակ Հ. Անասյանը գրում է. 

աԱնծանոթ տաղերգու, որի անունով մի քանի հոգևոր տաղեր՜ ենք գտնում ԺԵ—ժէ դարերում՛ 

ընդօրինակված ձեոագիր տաղարաններում, թվում է, որ նույնն է Առաքել Բաղիշեցու հետ» 

(Հ. Ա ն ա и յ ա ն, Հայկական մատենագիտություն, Երևան, 1959,հ,Ա,էշ 1155—1156)ւԱյս հար֊ 

ցերին, սակայն, կանդրադառնանք Բաղիշեցու վերաբերյալ մատենագի տական հարցերի ա որն -
չութ յամբ, նկատի ոձենալով, որ շփոթության խնդիրը, ինչպես ասվեց, աոանձին գործերի հե-
ղինակային պատկանելությանն է վերաբերում և ոչ թե կենսագրական տվյալներին։ 

4 Մատենադարան, ձեռ. 3081, էշ 102բ, 1636, էշ 21 Օա, 1682, էշ 89ա, ЗШ, էշ 154Բւ֊ 
8968, էշ 124բ և այլն, 

5 Ա ր ա ա ւ ա զդ արք. Սիլրմէեան, Մայը ցուցակ հայերէն ձեռագրաց Երուաաղէմի 
սրբոց 3 ա կոր Լ անց վանքի, հ. 1, 1948, էշ 132։ 



8? 

Ինչպես տեսնում ենք Բաղիշեցին ունեցել է մի զավակ՝ Հովհաննես անունով, որը համաձայն 

մի այլ հիշատակագրության6 եղել է ծաղկող, այսինքն՝ նկարիչ և ունեցել է նախ սարկավագի, 

ապա նաև քահանայի աստիճան և մահացել է երիտասարգ հասակում։ 1453 թ. նա արգեն վախ-

ճանված էր և բանաստեղծ հայրը՝ Առաքելը խնդրում է իր ընթերցողներին ողորմի տալ՝ 

Եւ զաւակին^ իմ բաղձալի՝ տէր Յովհաննէս քահանայի, 

Որ ի հասակ մանկագունի վւոխեալ յաշխարհն կենդանի! г 

Նշանակում է Բաղիշեցին եղել է ամուսնացած, թեև ոչ մի հիշատակագրություն չկա կնոջ մասին-

և, անշուշտ, միայն կնոջ մահից հետո է, որ նա քաշվել է վանք, ստացել վարդապետական 

աստիճան, վարել եկեղեցական պաշտոններ և երկար տարիներ եղել միաբանության առաջնորդս: 

Հայտնի է, որ լինել ամուսնացած և միաժամանակ դաոնալ վարդապետ, անթույլատրելի էր ըստ 

եկեղեցական կանոնագրության։ 

Բանասեր Աս. Մնացականյանը, մի առիթով, գրել է, թե ինքը Մատենադարանի ձեռագրա-

տանը աշխատելիս հնարավորություն է ունեցել «հավաքելու մեր միջնադարյան բանաստեղծների 

մասին բազմաթիվ նոր ու կարևոր տեղեկություններл և որ «պարզվում է, որ Մկրտիչ Նաղաշը 

եղել է Առաքել Բաղիշեցու որդին»9г Բանասերը, հավանաբար, նկատի է ունեցել Նաղաշի կեն-

սագրականի հետևյալ հատվածը. «Եւ էր սա (Մկրտիչ Նաղաշը — Ա. Դ,.) բնական ի նահանկէն 

Բաղիշու, ի Պոռ կոչեցեալ գեղջէն, որդի մեծատան և աստուածարեալ քահանայի Առաքելո յ և 

մաւր բարեպաշտի։ էին և սմա եղբարք երկու՝ Յովհաննէս քահանայ, որ տղա հասակաւ փո-

խեցաւ առ Քրիստոս և միւսնճ^ Արդար անուն, որ եղև երևելի, մեծ և փառաւոր և պատուե ալ յ ամ Ь -

նեցունց»10ւ 

Առաջին հայացքից կարծես իրավացի է բանասերը. Բաղիշեցին և Նաղաշը համագյուղացի-

ներ են։ Առաքել է Բաղիշեցու անունը, այդ անունն է կրում և Նաղաշի հայրը։ Բաղիշեցին հոգևո-

իական է, հոգևորական է և Նաղաշի հայրը։ Բաղիշեցին մի զավակ է ունեցել՝ անունը Հովհան-

նես։ Նաղաշն էլ մի եղբայրճ այդ անունով։ Բաղիշեցու որդին քահանա է եղեւ ^ մահացել է երի-

տասարդ հասակում։ Երիտասարդ տարիքում է մահացել և Նաղաշի եղբայրրճ Հովհաննես քահա-

նան։ Հայտնի--է Նաղաշի մոր անունը՝ Հռյուս֊խաթուն, հայտնի չէ, դժբախտաբար, Բաղիշեցու 

կնոջ անունը, մի բան, որ վճոական կարող էր լինել հարցը պարզելու տեսակետից: Այնուամե-

նայնիվ, կարծում ենք, որ սրանք բավարար հիմք չեն տալիս Մկրտիչ Նաղաշին համարելու Բա-

ղիշեցոլ որդինւ Նախ՝ երկու մեծանուն այգ բանաստեղծներից ոչ մեկը չի թողել ուղղակի հի-

շատակություն՝ իրենց հայր կամ որդի լինելու մասին և, երկրորդ, ոչ Բաղիշեցին և ոչ էլ ժա-

մանակակիցներից որևէ մեկը չի հիշատակել, որ նա Հովհաննեսից բացի ուրիշ զավակ է ունե-

ցել։ Եվ, վերջապես, կա ուղղակի հիշատակություն, որ Նաղաշի ծնողները մահացած էին գոնե 

1449 թվականից առաջ, որովհետև այդ թվականին է գրվել Նաղաշի կենսագրականը։ Կենսագիրը' 

Աստվածատուր քահանան խոսելով Ամիդում Նաղաշի կառուցած կաթուղիկե եկեղեցու մասին, 

թվարկում է այն ընծաները, որ Նաղաշը տվել էր նորակառույց եկեղեցուն և, ի շարս դրանց, 

ավելացնում է. «և զայս հրաշալի Յայսմաւուրքս, որ ետ յիշատակ բարի և սուրբ Կաթողիկէն, ե 

զՏարեգիրքնճ յիշատակ հոգւոյ իւրոյ և ծնաւղացն իւրոց՝ Առաքել քահանային և Հռիւս-խաթունին, 

և եղբարց իւրոց Յովհաննէս քահանային և պարոն Արդարին, Ներսէսին և Ստեփանն ո սին, 

6 Նույն տեղում, էջ 132։ «Այլև կրկին յիշեցէք զարի և քաջ րաբունապետն յԱոաքէլ վարդա-

պետն և զծնալղսն իւր ըստ մարմնոյ ղՆերսէսն և զԽ ութ լու֊ մ ելիքն և ղորդին իւր զՈվանէս 

սարկաւագն, որ ծաղկեաց այլ ի գիրքս)»։ 

7 Ձեռ. 3081, էջ 102ա, 3668, էջ 154բ, 1636, էջ 210ա, 1682, էջ 89բ, 8968, էջ 124բ և այլն, 

8 1432 թ. Բաղիշեցին հիշատակված է իբրև Չմշկածագի նահանգի Յազման գավառի Եր֊ 

կայն-Ընկուզյաց վանքի միաբանության առաջնորդ։ Գրիգոր Կուզեցի գրիչը, իր ընդօրինակած 

մի ավետարանի հիշատակարանում, գրում է. «... աւարտեցաւ ի Յազման գաւառի, ի նահան-

գին Չմշկածակի, ի սուրբ ուխտիս Երկէն-Ընկուզեց, յաոաջնորգութեամբ Առաքել վարդապե-

տի...» (Լ. Խ ա չ ի կ յ ան, ԺԵ գարի հայերեն ձեռագրերի հիշատակարաններ, մասն Ա, Երևան, 

1955, էջ 426), 

9 ՀՍՍՌ ԳԱ «Տեղեկագիր1946, .V 2—3, էջ 79, 

1 0 / , Խաչիկյան, Հիշատակարաններ, Ա, էջ 622— 623, 

о г Г ի Քւփսւոոս ЬЬ ճսւնզուցեալ. ի յիշատակութիւն հոգոց նոցա և ի վայելումն աստուած ապարգ և 

զաւակին իւրոյ տէր Մեսրօպին, որոյ տէր աստուած վայելել տացէ երկար կենտ 

Մինչդեռ Բաղիշեցին կենդանի էր 1453 թ.։ Պարզ է, որ Մկրտիչ Նաղաշը չի եղել Առ.. Բաղի-

շեցու որդին» 

Այնուհետև, Բաղիշեցու մասին բանասիրության մեջ այն կարծիքն է հայտնվել,, թե նա 

вԳրիգոր Ծերենցի եղբորորդին և աշակերտն էր» 12ւ 

Այս կարծիքի համար հավանաբար հիմք է ծաոայել Բաղիշեցու՝' Գր* Խլաթեցուն< նվիրած-

չափածո ներբողներից մեկի մի ընդօրինակությունը, որը սկզբից ունի և' արձակ հիշատակա-

րան, և չափածո երեք տուն։ 

«Եւ ի յամի թուականիս հայոց ՊՀԴ (1425)։ Եւ եկն ի վերա երկրին արիւնակեր, գազանքն՝՝ 

զօրքն Օթմանին և հեծեալքն Ըռօշկանին, և աո և զերի արարին զերկիրս՝ զորս և կարացին, և 

շատոց արիւն հեղին։ Ընդ որս և զմեծ րաբունապետն մեր և ղլուսաւռրիչն հոգոց և մարմնոց,՛ 

մերոց նահատակէ ցին ի վանքն Ցիպնա, յ աւուր պենդէկոստէի կիրակէին, և անբուժելի կսկիծ 

հասուցին ամենայն երկրի, ևս առաւել մեղուցեալ անձին գծողի և խաւարԼալ աչաց Ցակոբիւ 

Որ էր ինձ հայր գովելի 

Եւ պարծանաց րաբունի՝ 

Արեանառու մեր ազգի 

Եւ հօրեղբայր գծողի л 13/ 

Գծողը Հակոբն է, րաբունին՝ Գրիգոր Խլաթեցին։ Ապա ընդօրինակված է Բաղիշեցու ներբողը, 

որի սկզբնատառերը հոդում են «Գրիգոր վարդապետին յԱոաքելէ՝ նորին աշակերտէ»։ Հակոբի 

անունը հիշատակված է նաև եղերերգի երրորդ քառատողում. 

Ինձ վայ եղուկ ախմար գրչի, 

Յակոբ անուն՝ դծոդ բանի. . . 14 

Այս եղերերգի այն տարբերակը, որը հրատարակել են Հ. Մանանդյանը և Հր. Աճաոյանը, 

ընդգծված տողի փոխարեն ունիՀ 

Ցակոբ անուն՚ գրող բանի... 15 

Հենվելով այս տողի ւԼրա, Աճաոյանը եղերերգի հեղինակ է համարել Հակոբին, որը, իրոք, 

Գր. Խլա թե ցու աշակերտն է եղել։ Սակայն նկատելով այն ակներև հակասությունը, որ այդ դեպ-

քում առաշանում էր «Գրիգոր վարդապետին յԱոաքելէ՝ նորին աշակերտէ» բանակապի և այս 

տողի միշև, փորձել է լուծել հակասությունը նույնացնելով Առաք ելին Հակոբի, ՀակոբինՀ Հակոբ 

Ղրիմեցու հետ^Շ, Հետագայում մեծանուն գիտնականը ինքը վերականգնեց ճշմարտությունը^?: 

Տաղի հեղինակն Է Առ. Բաղիշեցին։ Հակոբ սարկավագը Հակոբ Ղրիմեցին չէ, այլ Բաղիշեցու 

քարտուղարը, որի մասին հիշատակում է ինքը՝ Բաղիշեցին, Կ. Պոլսի ողբի մեշ։ Սակայն չնա-

յած այս ուղղումներին, այնուամենայնիվ, Բաղիշեցին մնաց իբրև Գր. Խլաթեց ու եղբորորդիիս-

Իրականում, ինչպես ակներև է, Խլաթեցու ազգականը Հակոբն է։ Բաղիշեցին շատ վկայություն-

ներ է թողել իր՝ Խլաթեցուն աշակերտած լինելու մասին, սակայն ոչ մի տեղ՝ ոչ Բաղիշեցու և 

ոչ էլ ուրիշների կողմից վկայված փաստ չկա, որ նա եղել է նաև իր վարդապետի ազգականը։ 

11 Նույն տեղում, էջ 630։ 

12 Հ . Անաս յան, Հայկական մատենագիտություն, հ. Ա, Երևան, 1959, էջ 1106$ 

13 Զեռ. 4876, էջ 519բ, 

14 Նույն տեղում, էջ 519բ։ 

15 «Հայոց նոր վկաները», աշխատությամբ Հ. Մանանդյանի, Հր. Աճաոյանի, Վաղարշապատ, 

1908, էջ 275, 

16 Նույն տեղում, էջ 274։ 

17 Հր՛ Աճաոյան, Հայոց անձ. բառ., Եր ևան, 1946, հ. Գ, էջ 503—504։ ՚ 

18 Հմմտ. Հ. Անաս յան, Հայկական աղրյուրներր Բյուզանդիայի անկման մասին, Երևան, 

1957, էջ 80. «Աոաքել Բաղիշեցու հորեղբայր և ուսուցիչ Գրիգոր Ծերենցը» և այլն։ 

Ցարդ հայտնի չէ Առ, Բաղիշեցու ծննդյան թվականը։ Բանասիրության ու պատմագրության 

մեշ, հենվե/ով նրա թվակիր առանձին ստեղծագործությունների և առանձին փաստերի վրա, 

Բաղիշեցուն, իրավամբ, համարել են ԺԳ—ԺԵ դարերի հեղինակ, առանց, սակայն, փորձ անելու 

որոշել նրա ծննդյ՛ան գոնե մերձավոր տարեթիվը։ 

րժբ՚ախ տա բար, առա յժ մ հաստատուն կովան չկա նրա ծննդյան ճիշտ կամ առավել ճշմար-

տամերձ թվականը որոշելու համար։ Հիշատակարանները ոչինչ չեն ասում այդ մասին, նրա 

ստեղծագործություններում եղած ակնարկներն էլ բավարար հիմքեր չեն տալիս։ Այսպես, օրինակ, 

Բաղիշեցին իր ՛գործերից մեկում ունի այսպիսի ակնարկ, խոսելով Ներսես Պարթևին վերագրված 

գուշակությունների մա՛սին, իբրև ղրանց անխուսափելի կատարման փաստ նշում է նաև 

այն, թե. 

Ասաց գալ թաթարին, որ կատարեցաւ, 

•Եւ ազգին նետողաց, ոյւ երևեցաւ, 

Եւ ջ աւլսւ թսւյ ւսզզին, ո г ալք մեր տեսաւ, 
՛Անուն գլխաւորին Թամուր կոչեցսո19: 

Այսւտեղ ակներև է մի բան. Բաղիշեցին ականատես է եղել թ ամ ուր յան արշավանքների 

•սարսափներին։ էանկ֊Բ՚ամուրը երեք անգամ ասպատակել է Հայաստանը՚ առաշին անգամ 1386, 

վերշին անգամ 1400 թվականներին։ Շուրշ 15 տարի տևած այդ արշավանքներից ո րի մասին է 

•Բաղիշեցու խոսքը, որոշակի չէ։ Այնուհանդերձ, այս փաստն արժանի է ուշադրության. Բաղիշե-

ցին գոնե մանկական հասակում պիտի լիներ՝ իրեն իբրև ականատես վկայակոչելու համար։ 

Թեն. ստույգ տեղեկություններ չկան Բաղիշեցու սկզ՛բնական կրթության մասին, ուր կամ 

քանի տարեկանից է սկսել սովորել, հայտնի է սակայն, որ նա երկար տարիներ աշակերտել է 

ժամանակի մեծահամբավ վարդապետներից մեկին1 Գրիգոր Խլաթեցուն (1349—1425), մական-

վամբ Ծերենց, հոր՝ Ծերի անունից։ Խլաթեցին Տաթևի հռչակավոր համալսարանի սաներից էր, 

աշակերտել էր Հովհան /Որոտնեցուն՝ լինելով Գրիգոր Տաթևացու ուսումնակիցը։ Որոտնեցու մա-

հից (1386 թ.) հետո, Խլաթեցին վերադառնում է Քաջբերունիք՝ «Ի բնիկ գաւառն իւր», մտնում 

Արճեշ քաղաքի մոտ գտնվող Սուխարա վանքը аառ մեծ վարժապետն Սարդիս» և «անդ վար-

ժեալ ու բազում աշխատութեամբ դեգերեալ ընկերակից իւր ունենալով զմեծ ճգնաւոր վարդա-

պետն Վարգան Հոգեաց Վանացն»20, տաս տարի անց ստանում է վարդապետական աստիճանէ 

Սարդիս Սորբեցու մահից (հավանաբար 1401—1402 թթ.) հետո Սուխարա վանքի առաշնորդ Է 

դառնում Վարդան վարդապետը, որը խռովահույզ ժամանակի փորձանքներից հարկադրված 

փախչում Է Տոսպ՝ Ա ալնա պա տ վանքը, ուր և վախճանվում Է 1406 թ.։ Սուխարա վանքում Վարդան 

վարդապետին հաշորդում Է Խլաթեցին և, իր նախորդների նման, ինքն Էլ ստիպված հեռանում 

Է վանքից, վերադառնալով իր առաշին ուսումնատեղին՝ Արծկե քաղաքի Դաստակ կամ Ցիպնա 

վանքը, ուր և մնում Է մինչև իր եղերական մահը՝ 1425 թ։ 

Բաղիշեցին բազմիցս հիշատակել Է, որ ինքն աշակերտել Է Խլաթեցուն, ջերմ սիրով ու խո-

րին ակնածանքով Է խոսում նրա մասին, սակայն, առանց երբեք որոշակի ասելու, թե երբվա-

նից Է սկսել ուսանել նրա մոտ, որտեղ և որքան ժամանակ։ Հավանական Է, սակայն, որ Բա-

ղիշեցին Խլաթեցուն աշակերտած լինի նախ Սուխարա, ապա նաև Ցիպնա վանքերում այն ժամա-

նակ, երբ Խլաթեցին դարձավ այդ վանքերի առաջնորդը և երբ аժողովեցան առ նա բազումք ի 

կրօնաւորաց և յո ւսումն աս Էր եղբարցյ>21» 

Ղ. Ալիշանը, ըստ իր սովորության, առանց աղբյուրը հիշատակելու, Առ. Բաղիշեցու հետ 

Թովմա Մեծոփեցուն ևս համարում Է Խլաթեցու աշակերտ^։ Մեծոփեցին, իրոք, սովորել Է Սուխարա 

վանքում Լ ուսման այդ շրջանը, ըստ Գար. Հովսեփյանի՝ վերջացել Է 1406 թ. Վարդան վար-

19 Մատենադարան, ձեռ. 2398, Էջ 100ա, 3081, Էջ 240բ, 4287, Էջ 68բ, 

20 вՀայոց նոր վկաները», Վաղարշապատ, 1903, Էջ 265։ 

21 Նույն տեղում. Էջ 266։ 

22 Ղ. Ալի շան, Հայապատում, Վենետիկ, 1901, Էջ 123։ «Չորեքտասաներորդ գարուն վեր-

ջերն և յաոաջին քառորդ ԺԵ֊ին, շատ հռչակված Էր Գր. Խլաթեցին վասն գիտութեան և 

սրբակեաց վարուցն և նահատակութեան յամին 1425 զոր զըստ յայլոց յիշեն գովութեամբ իրեն 

աշակերտեայքն՝ Մեծոփեցին Թովմաս և Առաքել Բաղիշեցի յետինս՝ նաև ոտանաւոր բանիւ», 



Հ6 Ա՛ К- Ղազին յան 

դապետի մահվամբ և տևել է 12 տարի23, Վարդան ք, աշակերտներից 12 հոգի, այդ թվում և 

Թովման, դնում են Տաթև՝ Գրի զոր Տաթևացու մոտ ուսանելու։ Բաղիշեցու անունը չկա դրանց 

մեշ24: 

Ալի շանի նշած փաստը հետաքրքիր է այն առումով, որ եթե Բաղիշեցին և Մեծոփեցին սո֊ 

վորել են Գրիգոր Խլաթեցու մ ոտ, ապա անհավանական չէ, որ նրանք լինեին թերևս սերնդակից֊ 

ներ՝ տարիքային ոչ մեծ տարբերությամբ և որ Վարդան վարդապետի մահից հետո Բաղիշեցին, 

որ առանձին մտերմությամբ էր կապված Խլաթեցուն, մնար նրա մոտ՝ ուսումը շարունակելու, 

Գար. Հովսեփյանի հաշվումներով Մեծոփեցին պետք է ծնված լինի 1376—1379 թթ.25, Կարծում 

ենք, Բաղիշեցու ծննդյան թվականը ևս պետք է դնել 1380-ական թվականներին և ահա թե 

յ,նչու: Ասացինք, որ նա ակնարկու մ է այն մասին, թե ինքը տեսել է Լանկ֊Թամուրի արշավանք-

ները, Անկասկած որ ծնված լինելով այդ թվականներին, Բաղիշեցու, եթե ոչ պատանեկան, 

գոնե մանկական հիշողությունները կաս լված կւինեին այդպիսի նշանավոր անցքերի Հետ։ Ա յ ֊ 

նուհետև, նկատի ունենակով այն ժամանակվա ուսման երկարատևությունը, Բաղիշեցին 1406 թ. 

հետո էլ կարող էր աշակերտել Գրիգոր Խլաթեցուն՝ լինելով շուրջ 20—25 տարեկան։ Կա մի 

կարևոր հանգամանք ևս. դա Բաղիշեցու ամուսնացած լինելու հարցն է։ Թե երբ է Բաղիշեցին 

վարդապետական աստիճան ոտացեի ստույգ հայտնի չէ։ Հայտնի է սակայն, որ նա 1422 թվա-

կանին արդեն վարդապետ էր^։ Ինչպես ասվեց, Բաղիշեցին ունեցել է մի գավակ՛ Հովհաննես 

անունով: 

Հովհաննեսի մասին աոաջին անգամ հիշատակում է ինքը Բաղիշեցին. «Յարմարեցաւ ճառ 

ծննդեան և յայտնութեան Քրիստոսի աստուծոյ մերոյ և գովեստ տիրամայր աստուածածնինճ ի 

բազմամեղ Աոաքել պիտականուն վարդապետէ ի նորաշէն անապատիս, որ յանուն սրբուհոյ 

Աստուածածնին և Յովհաննու Կարապետին ի թուականիս հայոց ՊՁ (1431)։ Աղաչեմ զընթեր-

ցողսդ յիշման արժան աոնել գմեղաւք ղառածեալս Աոաքել։ Եւ զվարժապետն իմճ զքաջ նահա-

տակն, զրաբունապետն Գրիգոր։ Եւ զըստ մարմնոյ ծնաւղքն իմ1 զներսէս և զ Խութ լու-մ ելիք և 

<յդեուսրո |ս ծ ա ղ ի կ ն ՑովհսւնԷս և զհ ամ աւրէն միաբանք սուրբ անապատիսւ>27/ Հիշատակված 

թվականին դեռաբույս ծաղիկ Հովհաննեսը ավեւի չէր կարող լինեք, քան պատանի։ Երուսաղեմի 

Ս. Հակոբ յանց վանքի թիվ 25 ձեոագիր Հայսմավուրքը, որն ընդօրին ակել են երեք գրիչ Մինաս 

Գպիբը» Գեորգ երեցը և Կարապետ երեց Վանեցին, ավարտվել է 1435 թ. հավանաբար սկսված 

լինելով դրանից մի քանի տարի աոաջ^ւ Մինաս դպիրը9 առանց թվականը նշելու, ունի այս-

պիսի հիշատակագրություն. <г.. .Որոյ ա գաւթիւքն՝ ողորմի ստացողի գրոցս Առաքել վարդապե-

տին և ծնաւղաց նորին Ներ ՛յէ սին և Խութ քու֊ մ ելիքին և դ ե ռ ա բ ո յ ս մ ա ն կ ա ն ն ш] ;Г Յովհսւն Էսին, 

ծ աղիկ պայծառ ի յոտս իյաչին և ինձ՝ մեղապարտ գրչի Մինասք 

Այստեղ արդեն հիշատակված է նաև Հովհաննեսի եկեղեցական կոչումը, որն, ինչպես երևում 

Հ նույն ձեռագրի մի այլ հիշատակարանից, սարկավագի աստիճան էր. ((Այլև կրկին յիշեցէք զարհ 

ն քաջ րաբունապետն զԱոաքել վարդապետն և զծնաւղսն իւր ըստ մարմնոյ, զՆերսէսն և 

զհութւու-մելիքն և ( յորդին ի ա զՈվա&Էս ս ա ր կ ա ւ ա գ ն որ և ծաղկեաց այլ ի գիրքս»30, Բաղիշեցու 

Հովհաննես սարկավագ որդին, պետք է կարծել, որ 1435 թ. կլիներ 20—25 տարեկան, այսինքն՝ 

23 Գար. Հ ո վ ս ե փ յ ա ն , Թովմ ա Մեծոփեցու կյանքը, Վաղարշապատ, 1314, էշ Ե, 

24 Նույն տեղում, էշ Ըւ 

25 Նույն տեղում, էշ Ղ, 

24 Տեռ. 7377, էշ 408բ. аՅարմարեցաւ ճառս ի վանքս Ղազար ու, ձեռամբ ամենամեղ և 

եղկեւի թշուառական անձին յԱռաքել վարդապետի, ի թուականիս հայոց ՊՀԱ (1422)» գրել է 

Բաղիշեցին իր ներբողյաններից մեկի հիշատակարանում։ 

27 Ա. Մ յ ո ւ ր մ ե յ ան, Մայր ցուցակ հայ ձեռ. Երուսաղէմ ի... 1948, հ. 1 ֊ ի ն , էշ 132, 

26 Ըստ Սյուրմեյանի նկարագրության՝ ա. գրիչ Մինաս դպիր (1—313 է շ ) , բ. գրիչ՝ Գևորգ 
էՐէՏ և Վ ե Ր 1 Ի ն Ո ՐԻ Լ Կարապետ երէց Վանեցի, ծաղկող՝ Յովհաննէս սարկաւագ, ստացող Պարոն 

Արևշահ. ժամանակ՝ ՊՀԱ (1422). տեղի՝ Երկայն Ընկուզեաց վանքճ յԱրղնի». Ա յ ո ւ ր մ ե յ ա ն, 

նշվ. աշխ., էշ 129), Բերված հիշատակարաններից, սակայն, չի երևում, որ այն գրվել կամ սկսվել է 

գրվել 1422 թվականից, Որոշակի է ավարտման տարեթիվը. «...Արդ՝ ես... երէց Կարապետ, ըստ 

իմում տկար անձամբս, յանձն առի և... կատարեցի... ի վանքս երկայն Ընկուզեաց... ի թու-

ականիս հայոց ՊԶԴ (1435), (Ս յ ո ւ ր մ ե յ ան, նշվ. աշխ., էշ 131), 

29 Ա. Ս յ ո ւ ր մ ե յ ա ն, նշվ. աշխ., էշ 131, 

30 Նույն տեղում, էշ 132։ . 



Առաքել Բաղիշեցի 85֊ 

ծնված շուրշ 1410 — 1415 թվականներին, 1380-ական թվականներին ծնված Առ. Բաղիշեցին, 

անշուշտ, կարող էր այգ թվականներին ծնված զավակ ունենալ, 

Այսս/իսով, չնայած ուղղակի փաստերի բացակայությանը, եղած տեղեկությունների համա֊ 

դրմամբ, կարծում ենք, հավանական պետք է համարել Բաղիշեցու՝ 1380-ական թվականներին 

ծնված լինելու վարկածը, 

Բաղիշեցին արդեն իբրև վարդապետ մի ժամանակ ապրել և գործել է Տարոնի Առաքել,,ց 

կամ սուրբ Ղազարի վանքում. 1422 թ. այստեղ նա գրել է «Մեծի գալստեան Ծաղկազարդիյ, 

ներբողյանը3^, Անհավանական չէ, որ նա որոշ ժամանակ եղած լինի նաև Մուխարա և Ցիպնա 

վանքերում՝ իր վարդապետ Գր. Խէաթեցու մոտ, Որոշակի է, որ 1431 թ. Բաղիշեցին արդեն 

Չմշկածագի նահանգի Յազման գավառի Երկայն-Ընկուզյաց կամ Սուրբ Հովհաննես Կարապետի 

վանքում էր, ինչպես վկայված է նրա ներբողյաններից մեկի հիշատակարանում32, իսկ ըստ մի 

այլ հիշատակարանի՝ այդ վանքի առաշնորդն էրՅՅ, իբրև այգ վանքի առաշնորդ նա հիշատակ, 

ված է 1434 թ. Դավիթ կրոնավորի34, 1435 թ. և Կարապետ Վանեցու, և ուրիշների կողմիցս; 

Բաղիշեցին եղել է գործունյա առաշնորդ, շինարարական աշխատանքներ է ծավալել, բարեկար-

գել իր գլխավորած վանական միաբանությունը. Նա, ինչպես գրում է Հ. Ոսկյանը, շինարար 

առաշնորդ էր, «Վանքը կընդարձակե նորանոր շինարարություններով և հավելվածներովս36, Լ„ր 

աստիճանի է բարձրանում միաբանների գործունեությունը, առավելապես արդյունավետ դարձ-

նելով նրանց գրչագրական աշխատանքները. Այստեղ ընդօրինակված մի քանի ձեռագրեր հասել 

են նաև մեզՅւ ։ Բաղիշեցին միաժամանակ շարունակում է իր գր ական - ստեղծագործական աշխա-

տանքները, Հավաստիորեն այստեղ են գրվել նրա մի քանի ներբողները, աստվածածնին նվիրված 

երկու քերթվածները, հավանաբար այստեղ է 1434 թ, նա տաղաչափել իր ծավալուն գործերից 

մեկը՝ «Տաղ 3 ովասափու» պոեմը, 1438 թ. Բաղիշեցին Մերդին քաղաքի մոտ, ինչպես ինքն է 

ասում «յեզր Մերտին մեծ քաղաքին», գրում է Վառվառե կույսին նվիրված գանձը^ւ 1445 թ. 

Բաղիշեցին և պարոն Արևշահը Աբրահամ եպիսկոպոս Մ սրցու միջոցով, Արղնիի Հովհաննես 

եպիսկոպոսի վկայությամբ, Երուսաղեմի Սուրբ Հակոբ կաթուղիկե վանքին են նվիրում մի 

Հայսմավուրք՝ գրված Ե րկա յն֊Ընկուզյաց վանքում, ավարտված 1435 թ., Սա Ս յուրմե յանի նկա-

րագրած և մեր կողմից արդեն րազմիցи հիշատակված Երուսաղեմի սուրբ Հակոբ յանց վանքի 

թիվ 25 ձեռագիրն է. 

Նվիրաբերության .այս փաստից առանձնապես ուշագրավ է Աբրահամ եպիսկոպոսի հետևյալ 

հիշատակագրությունը. «Ես նուաստ ոգիս տէր Աբրահամ Երուսաղեմայ եպիսկոպոս, ПГ հ ա ն դ ի -

՛պեց ա յ ի Ա ր ղ ն ի ն և երետ նուէրք սուրբ Յակոբայ Երուսաղեմ այ եկեղեցւոյն զգիրքս զայս և շուր-

շառ այլ պարոն Արևշահ՝ յիշատակ իւր և ծնողաց իւրոց...։ Գրեցաւ ի մեծ թուին Հայոց մեծաց ՊՂ Գ 

31 Ջեռ. 7375, էշ 396ա, Տե՛ս նաև՝ Հ. Ոսկյան, Տարօն֊Տուրուբերանի վանքերը, Վիեն֊ 

նա, 1953, էշ 63, 

32 Ա. Ս յ ո ւ ր մ ե յ ա ն, էշ 132, 

33 «... Աւարտեցաւ,— գրել է Գրիգոր Կուզեցին իր ընդօրինակած ավետարանի հիշատա-

կարանում՝ 1432 թ.,— ի Ցաղման գաւառի, ի նահանգին Չմշկածակի, ի սուրբ ուխտիս Երկէն֊ 

Ընկուզեց, յառաշնորդութեամ բ Առաքէլ վարդապետի, (Լ. Խաչիկյան, ԺԵ գարի հայերեն 

-ձեռագրերի հիշատակարաններ, Ա, էշ 426), 

34 «...Արդ, ես՝ Գաւիթս, որ գրեցի, զաւետարանս տեառն Յիսուսի, 

Չեմ արժանի այս սուրբ կարգի, ղի կորուսի զփառս հայրենի, 

Բայց գրեցաւ սա յան ապա տի, որ Ընկուզեաց անուն կոչի, 

Ի դրունս Սուրբ Աստուածածնի և Մկրտչին տեաոն Յիսուսի, 

Ի գաւառիս Յերապաւլսի, որ Չ՚մշկածագ այժմ կոչի, 

սեռամբ Դաւիթ կրաւնաւորի, որ եմ գերեալ սատանայի։ 

Արդ, դառաշնորգ սրբոյ ուխտիս, ըզԱռաքել վարդապետիս, 

Տացէ Յիսուս պարգևս բարիս, միաբանիցս աո տէրունիս»։ 

( Հ . Աճաոյան, Ցուցակ հայ. ձեռ. Թաւրիզի, Վիեննա, 1910, էշ 12), 

3 5 Ա. Ս յ ո ւ ր մ ե յ ա ն, էշ 130—132, 

36 «Հանդէս ամսօրեայ1960, .Ж, 7—9, էշ 371, 

37 Մատենադարան, ձեռ Л? 4206, Երուսաղեմի սուրբ Հակոբ յանց վանքի մատենադարան, 

ձեռ. թիվ 25 և 1957, 

38 Զեռ. 424, էշ 278ա, 

(1445) մարտ ամսոյ ԻԳ (23) ի փառս աստուծոյ^ հաւրէ . ամէն, յաւուր • աւագ շաբաթու երեք֊ 

շար թի աւրն, ի Դամասկ ո и քաղաքս39, 

Այս հիշատակարանին անդրադառնալուց առա ի սակայն, ասենք, որ Բաղիշեցու մ՜ասին վեր— 

ջին ստույգ տեղեկությունը վերաբերում՛ է արդեն 1453 թ ե ր բ նա, լսելով Կ ոստ ան դնուպ ո լսի 

ողբերգական անկման լուրը, գրում է իր հայտնի Ողբը՝ Բյուգանդական կլայսրութ՚յան այդ վեր-

ջին պատվարի խորտակման ցնցող գույժի ազդեցության տակ, 

Աբրահամ եպիսկոպոսի հիշատակագրությունից առանձնապես կարևոր- է (ГՀ՜ան դիպեց այ ի 

Արղնինи արտահայտությունը, նվիրատուների մեջ էր-, ինչպես կտեսնենք ստորն բերված հիշա-

տակարանից, և Բաղիշեցին, Արդյոք Արղնիում լէ,, որ՛ Աբրահամ' եպիսկ՛ոպոսը հանդիպել է Բա՛-

ղիշեցու թվարկած անձանց Արղնիի Հովհաննես եպիսկոպոսին, պարոն Արևշահին, և, իհարկե, 

նաև իրեն՝ Բաղիշեցունг Կարծում ենք,, այդպես պետք է հասկանալ «հանկքիպեցսղ ի Արղնին» 

արտահայտությունը, ըստ Բաղիշեցու հետևյալ հիշատակագրության*. «Ես՝ Առաքել վարդապետս և 

պարոն Արևշահ Խաւշզագամաղայս • տուաք զգիրքս զայս ի սուրբ քաղաքն Երուսաղէմ, ի գուռն 

Սուրբ Ցակոբ կաթոսլիկէի, յիշատակ մեզ և ծնողաց մերոց և ամենայն արեան մերձաւորաց, 

ձեռամբ և վկայութեամբ տէր Աբրահամ եպիսկոպոսի Երուսաղէմ ի և վկայութեամբ տէր Յով-

հաննէս եպիսկոպոսի Արղնու...»№ւ Բաղիշեցու՝ Արղնիին կապված լինելու այս. հանգամանքը 

հնարավորություն է տալիս որոշելրւ նրա մ ահ վան թերևս ստույգ տարին, ամիսն ու օրը, ինչպես 

նաև՝ վայրըկ , 

Երուսաղեմի հայերեն ձեռագրերի մատենադարանի Л? 1198 ձեռագրի (ընդօրինակել է Գավիթ 

երեցը 1452 թ. Մերգին քաղաքում), ընդօրինակության սկզբնօրինակը, ըստ հիշատակարանիՒ 

Գավիթը վերցրել է Առաքել վարդապետից, <гԶաւրինակ տւաւղ. զԱռաքել վարդապետն յիշեցէք ի 

տէր և զանպիտան գրիչս զԳաւիթ երէցս^^, Ո ր Առաքելի մասին• է այստեղ խոսքը, պ՛արզ չէէ 

Եվ ահա նույն հիշատակարանին Գավիթ երեցը կցել Է մի տարեգրություն՝ կազմված իր կողմից, 

որը ներառում Է մոտ ութ տարվա՝ 1450—1457 թթ՛ անցուդարձեր լւ, որտեղ և կա այսպիսի 

հիշատակագրություն~ «Յամին $Գ ( 1 4 5 4 ) ֊ ի յունվար ԺԱ (11), յաւուր շաբաթու, վախճան ե ցաւ 

Առաքել վարդապետն յԱրղնի»42, Ծանոթագրության՝ մեջ պատմաբան Վ.- Հակոբյանը կարծում 

Է, որ հիշված անձնավորությունը նույն «Առաքել վարդապետն Է, որն ընդօ՛րինակելու համար 

Ղավիթ Մերդինցուն 1452 թ. տրամադրել Էր իր ձեոագիրըս43- Սա հավանական Էէ Հավանական 

Է նաև այն, որ Արղնիում վախճանված Առաքել վարդապետը լինի Առ. Բաղիշեցին։• Այսպես ենք 

կարծում, նախ, ելնելով այն բանից, - որ, ինչպես ասվեց, Բաղիշեցու մասին վերքին ստույգ տե-

ղեկությունը վերաբերում Է 1453 թ.։ Այնուհետև, ինչպես տեսանք, Բաղիշեցին առաջ Էլ, օրինակ* 

1445 թ. եղել Էր Արղնիում, 1454 թ. նույնպես կարող Էր լինել այնտեղ, մանավանդ, որ Արղնին, 

բացի վանական կենտրոն լինելուց, հայտնի Էր նաև իբրև «•սմուր դղեակ», ութ վտանգի դեպ՛ 

քում ապաստանում Էին շրջակա բնակիչները44, իսկ ա յ ղ տարիներին, իսկապես, վտանգված Էր 

խաղաղությունը, Այնուհետև, Արղնին հեռու չէր Երկայն-Ընկուզյաց վանքից, որի առաջնորդն էր 

Բաղիշեցին, Ավելացնենք նաև, որ Արղնիում հաճախ էր լինում նաև Մկր տիչ նաղաշը, որը մի 

ժամանակ էլ վանքի առաջնորդն էր և որը եկեղեցական բարձրաստիճան պաշտոնյա լինելուց 

բացի, հայտնի բանաստեղծ էր և Առ,. Բաղիշեցու հայրենակիցը։ Մկրտիչ նաղաշը և Առ. Բաղի-

շեցին, անշուշտ, ճանաչել են իրար ոչ միայն իբրև հայրենակիցներ, այլև իբրև նույն ժամա-

նակաշրջանի գրական-եկեղեցական գործիչներ, Այգ է վկայում, օրինակ, Նաղաշի 1449 թ. գրած 

մի հիշատակագրության հետևյալ հատվածը. «Ապա յետոյ եկն եհաս և հանգիպեցաւ առ. մեզ ի 

յԱմիթ մայրաքաղաք ճգնազգեաց սուրբ կրաւնաւորն Ցովսէփ, ձեռնասուն աշակերտս սուրբ Լ 

39 Ա. Ս յ ո ւր մ ե յ ա ն, էջ 132—133, 

40 Ա. Ս յ ո ւ ր մ ե յ ա ն , էջ 1321 

41 Վ. Հակոբյան, Մանր ժամանակագրություններդ Երևան, 1356՝, հ.. 2՜, էջ 211'» 

42 Նույն տեղում, էջ 214, 

43 Հմմտ, Գ. Ս ր ո ւ ան ձ տ ե ան ց, Բ՛ոբոս աղբար՝, Բ, Կ. Պ՛ոլիս, 1885, էջ 380—381։ 

44 Գրեցաւ սուրբ աւետարանս ի թուականիս ՊՁ-Զ (1437), ձեռամբ Մխիթար աբեղայի-

ի հայրապետութեան տէր Մկրտչին՝ վեր ագիտող յամուրն Արդնի բարձր՜ Աստուածածնին և 

Ամիթ շահաստան քաղաքիս- (է.. Խաչիկյան, ԺԵ դարի հայ. ձեռ, հիշատ., Ա, Հջ- 471 )> Կամ՝՝ 

1444 թ. գրված մի այլ հիշատակարանից. «...Աւարտեցաւ սուրբ աւետարանս ի յամոար դղեակ* 

յԱրղնի, ընդ հովանեաւ սուրբ Աստուածածնիս.., ի յ առաջնորդութեան սուրբ ուխտիս ե յեպիս-

կոպոսութեան տէր Մկրտիչ արքեպիսկոպոսին, և յերեսփոխանութեան նորին* Յոհանէս կրօնա-

ւորին, ի դառն և ի նեղ ժամանակիսл (է., հալի կ յան, նշվ. աշխ., էշ Տ7Տ՝)*-



Առաքել Բաղիշեցի 85֊ 

աստուածաբան վարդապետին Ս.ոսւքելի»45, Որ Հովսեփ կրոնավորի վարդապետը Առաքել Բաղի-
շեցին է, երևում է Բաղիշեցու մասին պահպանված մի այլ, դժբախտաբար, թերի հիշատակա-

րանից. в...և ղհոդևոր որդին ղՑովսէփ մեղաւորն և ղկարգա( ցողսդ)»հ6, Կամ՝ նույն ձեռագրի 

այլ հիշատակարանից. «... Եւ առաշնորդ սուրբ ուխտիս Առաքել վարդապետին և դեռաբույս 

ծաղկին Ցովհաննէսին և Յովսէփ կրօնաւորին և համօրէն միարանացս,..л47, 

Չնայած ուղղակի փաստերի բացակայությանը, ելնելով կողմնակի այս առնչությունների 

ամբողշությունից, կարծում ենք, որ Առաքել Բաղիշեցին, ինչպես ասվեց, վախճանվել է 1454 թ. 

հունվարի 11-ին, Դիարբեքիրից հյուսիս-արևմուտք ընկած Արղնի կամ Արկնի փոքրիկ քաղաքում» 

А. А. К А З И Н Я Н 

АРАКЕЛ БАГИШЕЦИ 

Р е з ю м е 

Биографические сведения об Аракеле Багишеци, как и о многих других армянских 
средневековых поэтах, скудны и отрывочны. 

\ В статье впервые на основании некоторых нововыявленных рукописных данных 
показано: 

Լ Багишеци родился в Васпуракане, в селе Пор, расположенном северо-восточнее 
города Багеша (позднее Битлис), поэтому по имени родного села и назывался иногда 
Порец^. Однако поэт больше известен под именем Багишеци, что засвидетельствованно 
в его произведениях. 

2. Родителей поэта звали: отца—Нерсес, мать—Хутлу-мелик. Аракел был учеником 
одного из наиболее образованных людей того времени—Григора Церенца Хлатеци 
(1349—1425). Багишеци имел сына по имени Ованес, который, будучи уже художником 
и священником, скончался в молодости. 

3. Приблизительная и вероятная дата рождения поэта—1380-е годы; датой ж е 
смерти, по всей вероятности, является—1454 г. На основании сообщаемых в его творче-
стве данных нами определены некоторые вехи жизни и деятельности поэта. 

45 է. Խաչիկյան, ԺԵ դարի հայ. ձեռ. հիշատ., Ա, էշ 632։ 

46 Ա. Ս յ ո ւ ր մ ե յ ան, էշ 132, 

47 Նույն տեղում, 


